
永樂大典卷之八百九十五二支

詩〈宋讀四〉

〈宋孫覿鴻慶居士集讀季遠詩卷。次泗州南山詩韻。　跳波亂清淮。一葉寄真賞。南山如高人。櫟格自矜爽。胡塵暗楚甸。絶境墮渺漭。空城草木春。〉

〈户外屨誰兩。悵望壺公龍。乘雲自來徃。小詩若圖畫。彷佛見飛禁。從今淮上山。不落夢中想。　誦鄒次魏詩。有讀山谷文一篇特奇麗詩云。透繼杜〉

〈叅謀。近追蘇玉局此實録也。　歌終白玉爛。夢覺黄粮熟。斯人已寂寥。皎皎在空谷。誰令黔首愚。竟坐城旦讀。光芒豐城紉。慟天荆山玉。鄒郎乃其〉

〈徒。閲世何燭局。高風渺不嗣。句法此遺燭。火攻眞下策。吊古悼秦俗。驪山一炬燽。鷄林萬金贖。張守毗陵集次䪨張煇惠詩三首。詩鄒可卜擬誅茅。〉

〈好句人間見一毫。吟就鉢聲應未絶。流傳紙價頓能高。謬成燕雀追黄鵠。已作蜻蜒避百勞。清夜月牎哦警句。霜梧風竹助蕭驗。投老須營一把茅。〉

〈晚親珠玉看揮毫。賦牛絶敏驚曹植。刻鵠無成愧伯高。已故閑身栖寂寞。時憑佳句洗塵勞。喜逢載酒經過客。老去無心作反騷。　老依背郭蔭堂〉

〈茅。寒夜微吟自削毫。羡子筆廻霜氣勁。驚人句與月魂高。極知蹇足追隨苦。便覺長須走送勞。因識盧郎是佳麗。定能痛飲誦離騷。　張子華作詩。〉

〈誤用事。有詩訟其遇。因次元韵。　咳唾成詩未許攀。腹中應着綺千端。畫蛇思巧因饒足。倚馬才高肯駐鞍。割肉固非方𦍤社。蒸壺曾入老盧盤。小〉

〈瑕不揜千金壁。能事寧容俗眼㸔。子美以東方𦍤割肉爲社日。東坡以鄭餘慶蒸壺爲盧懷慎。劉屏山集雜韻四首。　積雨生秋意。浮雲放晚晴。鍜〉

〈聲寒野逈。橋影小溪清。　殘霞鋪暝色。新月長圓輝。黄落樹滋本。夜眠人息機。簷溜停清瀉。林聲息怒號。水浮秋色逺。山帶夕陽高。宿鴈猶驚〉

〈渚。昏鴉已着林。野平雲散亂。江動月浮沉。　絶句五首　目送孤鴻獨倚樓。晚風吹淚更横流。蕉花落處蠻𤇆碧。六十三程是白州。　雙魚來自瘴〉

〈江濵。一讀家書一愴神。見說炎荒風土惡。可無神物護忠臣。　干戈擾擾恨何窮。南北東西任轉蓬。世事不堪長齟齬。胷中賴有氣如虹。　喜聞歸〉

〈騎已揚鏕。載酒相迎不憚遣。我是武夷東道主。便同蠟履上岩嶤。　竹遶茅簷水遶堦。東風漸欲放春回。丁寧紅紫休爭發。待取山南刺史乘。　讀〉


〈曾吉甫横碧齋詩。　携鈕引荒泉。偶步松崗北。冷然毛骨清。楚尾見秋色。稻氣馥初凉。檉陰澹㣲日。緬懷小齋居。櫺檻增岑寂。曠度㓕知聞。㣲吟數〉

